
	1. ՀՀ ֆինանսների նախարարություն
	26.02.2026թ.

	
	N 01/26/3859-2026

	Ուսումնասիրելով ՀՀ փոխվարչապետ Տիգրան Խաչատրյանի 13/02/2026թ. թիվ /03.62/4482-2026 հանձնարարականով ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք:
	Ընդունվել է ի գիտություն


	2. ՀՀ քաղաքաշինության կոմիտե
	18.02.2026թ․

	
	N 01/27.1/2387-2026

	Հայտնում եմ, որ ՀՀ քաղաքաշինության կոմիտեն «ՀՀ կառավարության 2021 թվականի հուլիսի 15-ի N 1135-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ սկզբունքային դիտողություն չունի:
	Ընդունվել է ի գիտություն




	Միաժամանակ առաջարկում եմ Նախագծի 1-ին կետում «39․25 տոկոսի չափով» բառերից առաջ լրացնել «մինչև» բառը։
	Չի ընդունվել 
Նմանատիպ նախագծերը ՀՀ ֆինանսների նախարարության հետ համաձայնեցման ժամանակ «մինչև» բառի կիրառելիությունը նպատակահարմար չի համարվել և նույն տրամաբանությամբ 1135-Ն որոշման մեջ նախատեսված են նաև մյուս դպրոցների համար թույլտվությունների դրույթները:

	3. ՀՀ արդարադատության նախարարություն
	18.02.2026թ․

	
	N /27.1.4/7489-2026

	Սակայն նշված նորմի բովանդակությունից հետևում է, որ այն վերաբերում է գործող պայմանագրի շրջանակներում դրա պայմանների փոփոխությանը կամ որոշ պայմանների չկիրառմանը՝ պայմանագրի կատարման առանձնահատկություններից բխող անհրաժեշտության դեպքում։ 
Այսինքն՝ լիազորող նորմը իրավական հիմք է ստեղծում բացառապես պայմանագրի տարբերվող պայմաններ սահմանելու կամ սահմանված պայմանները չկիրառելու համար, այլ ոչ թե մեկ պայմանագիրը մեկ այլ պայմանագրով փոխարինելու համար։
Մինչդեռ, Նախագծով նախատեսվում է փոփոխություն կատարել Հայաստանի Հանրապետության 2021 թվականի հուլիսի 15-ի N 1135-Ա որոշման 8-րդ կետում՝ «Գրիգորյան Շին» ՍՊԸ-ի հետ 07․08․2020 թ. կնքված N ՀՀՔԿ-ԲՄԱՇՁԲ-20/2 պայմանագրում՝ պայմանագրի գնի 23․24 տոկոսի չափով» բառերը փոխարինել «Ավանգարդ շին» ՍՊԸ-ի և «Էկո Սիթի Գրուպ» ՍՊԸ-ի հետ 11.08.2025թ. կնքված N ՀՀՔԿ-ՀՄԱԱՇՁԲ-25/6 պայմանագրում՝ պայմանագրի գնի 39․25 տոկոսի չափով» բառերով։ 
Այսինքն, փաստացի տեղի է ունենում ոչ թե գործող պայմանագրի պայմանների փոփոխություն, այլ մեկ պայմանագրի փոխարինում մեկ այլ պայմանագրով։
Հետևաբար, հարկ է նկատել, որ Նախագծով նախատեսված դրույթի սահմանումը դուրս է Նախագծի նախաբանում կիրառված նորմի նպատակային և բովանդակային սահմաններից։
Ելնելով վերոգրյալից՝ անհրաժեշտ է Նախագծի վերնագիրը, բովանդակությունը և Նախագծի նախաբանում վկայակոչված լիազորող նորը համապատասխանեցնել միմյանց։
Միաժամանակ անհրաժեշտ է Նախագծի 1-ին կետում «8-րդ կետում» և «փոխարինել» բառերից հետո լրացնել չակերտ կետադրական նշանը։
	Չի ընդունվել
Դիտարկումն անհասկանալի է և անընդունելի:
Նախագծով չկա որևէ դրույթ՝ պայմանագրերի փոխարինման վերաբերյալ: Նախագծի հիմնավորման մեջ առավել քան մանրամասն նկարագրված է յուրաքանչյուր պայմանագրի փոփոխության տրամաբանությունը և հիմնավորման մեջ էլ չկա որևէ նշում պայմանագիրը փոխելու համար թույլտվության մասին: 




	4. ՀՀ վարչապետի աշխատակազմի իրավաբանական վարչություն
	10.03.2026թ․

	
	N 01/17.2/7764-2026

	«Գնումների մասին» օրենքի 25-րդ հոդվածի նախկին խմբագրության համաձայն՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը: 2025 թվականի հոկտեմբերի 24-ի ՀՕ-336-Ն օրենքի համաձայն՝ պայմանագրով նախատեսված ապրանքների, աշխատանքների և ծառայությունների բնութագրերի փոփոխման դեպքերը և կարգը սահմանում է Հայաստանի Հանրապետության կառավարությունը: Հաշվի առնելով նշված կարգավորումները, գտնում ենք, որ  ներկայացված նախագիծը կարող է քննարկման առարկա լինել ՀՀ կառավարության կողմից նշված կարգի ընդունման պարագայում:
	Չի ընդունվել
Նախագծով որևէ տեխնիկական բնութագիր չի փոփոխվում, իսկ ծավալների ավելացումը պայմանավորված  է ավարտական աշխատանքների ծավալների ճշգրտմամբ, ինչը հստակ հիմնավորված է թե՛ կցված ակտերով և թե՛ Նախագծի հիմնավորման մեջ:




